VENDIM
Nr. 48, daté 3.7.2017

NE EM“ER TE R]:ZPUP:LIKES
SE SHQIPERISE

Gjykata Kushtetuese e Republikés sé Shqipérisé, e pérbéré nga:

Bashkim Dedja kryetar i Gjykatés Kushtetuese

Vladimir Kristo anétar 1 « “
Vitore Tusha anétare e « «
Fatmir Hoxha anétar 1 “ “
Gani Dizdari anétar 1 « «
Besnik Imeraj anétar 1 « “
Fatos Lulo anétar 1 « «

me sckretare Belma Lleshi, né datén 31.5.2017, mori né shqyrtim né seancé plenare, mbi bazé
dokumentesh, ¢éshtjen me nr. 18 Akti, q€ i pérket:

KERKUESE: Zamira Abazi

SUBJEKT I INTERESUAR: Shkolla e mesme “Ndre Mjeda”, Bushat, Shkodér

OBJEKTI: Shfuqizimi si té papajtueshme me Kushtetutén e Republikés sé Shqipérisé i
vendimeve nr. 00-2016-710, daté 24.3.2016, té Kolegjit Administrativ t€ Gjykatés sé¢ Larté; nr. 3880,
daté 22.10.2014 t€¢ Gjykatés sé Apelit Tirané; nr. 200, daté 2.4.2014, té Gjykatés Administrative té
Shkallés sé Paré Shkodér.

BAZA LIGJORE: Nenet 42, 131/1/f dhe 134/1/i t€ Kushtetutés sé Republikés té Shqipérisé;
neni 6 1 Konventés Europiane pér té Drejtat e Njeriut (KEDNY]); ligji nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés sé Shqipérisé”, i ndryshuar.

GJYKATA KUSHTETUESE,

pasi dégjoi relatorin e ¢éshtjes, Fatos Lulo, mori né shqyrtim pretendimet me shkrim té kérkueses
Zamira Abazi, qé kérkoi pranimin e kérkesés, prapésimet me shkrim té subjektit té interesuar,
shkollés sé mesme profesionale “Ndre Mjeda”, Bushat, qé kérkoi rrézimin e kérkesés, si dhe diskutoi
¢éshtjen né térési,

VEREN:
I

1. Kérkuesja 1 éshté drejtuar Gjykatés Administrative t€ Shkallés sé Paré Shkodér me kérkesépadi
me objekt: “Konstatimin e pavlefshmérisé sé zgjidhjes sé kontratés sé punés. Pagimin e
démshpérblimeve pérkatése pér shkak té zgjidhjes sé marrédhénies sé punés”.

2. Gjykata Administrative e Shkallés sé¢ Paré Shkodér, me vendimin nr. 200, daté 2.4.2014, ka
vendosur rrézimin e kérkesépadisé.

3. Gjykata Administrative e Apelit, me vendimin nr. 3880, daté 22.10.2014, ka vendosur:
“Lénien né fuqi 1¢ vendimit nr. 200, daté 2.4.2014, t¢ Gjykatés Administrative té Shkallés sé Paré Shkodér”.
4. Kolegji Administrativ i Gjykatés sé¢ Larté né dhomé késhillimi, me vendimin nr. 00-2016-
710, daté 24.3.2016, ka vendosur mospranimin e rekursit, me arsyen se nuk pérmban shkaqe nga ato
té parashikuara nga neni 58 i ligjit 49.2012 “Pér organizimin dhe funksionimin e gjykatave
administrative dhe gjykimin e mosmarréveshjeve administrative”.
II

5. Kérkuesja i éshté drejtuar Gjykatés Kushtetuese me kérkesé pér konstatimin e cenimit té sé
drejtés pér njé proces té rregullt ligjor, duke parashtruar si vijon:



5.1. Gjykata Administrative e Shkallés s¢ Paré Shkodér dhe Gjykata Administrative e Apelit nuk
kané béré cilésimin e sakté t€ fakteve dhe rrethanave qé lidhen me mosmarréveshjen, duke u bazuar
né té dhéna té€ kontestuara dhe qé nuk 1 jané njoftuar asnjéheré paditéses. Gjykatat nuk kané marré
né konsideraté provat e paraqitura nga pala paditése.

5.2. Gjykata Administrative e Apelit nuk ka njoftuar palén paditése (kérkuesen) né lidhje me
gjykimin e datés 22.10.2014.

5.3. BEshté shkelur parimi i barazisé sé arméve dhe kontradiktoritetit, pasi Gjykata e Larté né
gjykimin e ¢éshtjes né dhomén e késhillimit nuk ka njoftuar kérkuesen pér datén dhe orén e gjykimit.

5.4. Eshté shkelur e drejta pér njé proces té rregullt ligjor pér shkak té mosshqyrtimit té ¢éshtjes
brenda njé afati t€ arsyeshém. Neni 60/2 i ligjit nr. 49/2012 “Pér organizimin dhe funksionimin e
gjykatave administrative dhe gjykimin e mosmarréveshjeve administrative”, i ndryshuar (ligji nr.
49/2012), parashikon se ¢éshtja né Gjykaté té Larté shqyrtohet brenda 90 ditéve nga data e ardhjes
s¢ rekursit. Rekursi éshté paraqitur né datén 14.11.2014, ndérsa Gjykata e Larté éshté shprehur me
vendim né datén 24.3.2016.

0. Subjekti i interesuar, shkolla sé mesme profesionale “Ndre Mjeda”, Bushat, pretendon se ka qené e
detyruar t€ suprimojé pozicionin e sekretares, pasi kérkuesja nuk mund té kryejé njéherésh edhe
pozicionin e népunésit zbatues, pér shkak té arsimimit té saj (t€ mesém). Pér rrjedhojé, né bazé té
neneve 143 dhe 144 té Kodit té Punés, kérkueses 1 €shté njoftuar ndérprerja e marrédhénieve té
punés, pasi detyrén né fjalé drejtoria ia ka ngarkuar ta kryejé népunési zbatues.

ITI
Vlerésimi i Gjykatés Kushtetuese

A. Pér legjitinimin e kérkueses

7. Gjykata vleréson se kérkuesja legjitimohet ratione personae, né kuptim té neneve 131/1/f dhe
134/1/1 t¢ Kushtetutés, dhe ratione ftemporis, pasi kérkesa éshté paraqitur brenda afatit ligjor té
parashikuar né ligjiin nr. 8577, daté 10.2.2000, “Pér organizimin dhe funksionimin e Gjykatés
Kushtetuese té€ Republikés sé Shqipérisé”, té€ ndryshuar.

8. Né lidhje me legjitimimin ratione materiae té kérkueses, né jurisprudencé konstante, Gjykata
Kushtetuese ka theksuar faktin se ajo ndérhyn né ato raste kur, pérmes veprimeve té tyre, gjykatat e
zakonshme cenojné té drejtén pér njé proces té rregullt ligjor. Né kéto raste, Gjykata nuk bén
rivlerésimin e fakteve dhe té rrethanave, por njé vlerésim té natyrés kushtetuese, té dallueshém nga ai
1 gjykatave té juridiksionit té zakonshém. Gjykata e analizon ligjin, faktin dhe rrethanén pérkatése né
até dimension qé ka ndikim mbi té drejtat dhe lirité e parashikuara nga nenet 42 dhe 131/1/f t€
Kushtetutés, gjé e cila pérbén juridiksionin e saj kushtetues. Detyra e Gjykatés nuk éshté zgjidhja e
njé mosmarréveshjeje juridike pér ¢éshtje fakti, por identifikimi i fakteve té natyrés kushtetuese, té
cilat shérbejné pér realizimin e kompetencave té saj dhe pérbéjné elementin thelbésor né pércaktimin
e autoritetit t€ njé gjykimi kushtetues (sbih vendimet nr. 14, daté 3.6.2009; nr. 16, daté 19.4.2013, t
Gpykatés Kushtetuese). Né kété kuptim, interpretimi i ligjit, zbatimi i tij né ¢éshtjet konkrete, si dhe
vlerésimi i fakteve dhe rrethanave jané ¢éshtje qé ndajné juridiksionin e gjykatave té zakonshme nga
juridiksioni kushtetues (shzh vendimet nr. 3, daté 19.2.2013; nr. 31, daté 5.7.2011; nr. 22, daté 22.7.2009, t¢
Gyykatés Kushtetuese).

9. Bazuar né standardet e mésipérme, Gjykata véren se argumentet e kérkueses né
mbéshtetje té parregullsive né dy shkallét e para té gjykimit, pér cilésimin jo té sakté té fakteve dhe
rrethanave gé lidhen me mosmarréveshjen, kané t€ béjné me ¢éshtje t€ marrjes sé provave dhe
vlerésimit té tyre. Nisur nga natyra ligjore e kétyre pretendimeve, Gjykata vleréson se zgjidhja e tyre
nuk pérfshihet né juridiksionin kushtetues, por i pérket juridiksionit té gjykatave té zakonshme. Pér
sa mé sipér, Gjykata vleréson se kérkuesja nuk legjitimohet rationae materiae pér kéto pretendime.

B. Peér pretendimin pér cenimin e sé drejtés sé aksesit



10. Sipas kérkueses, Gjykata Administrative e Apelit nuk ka njoftuar palén paditése (kérkuesen)
pér gjykimin e datés 22.10.2014. Gjithashtu, ajo pretendon se éshté shkelur parimi 1 kontradiktoritetit
dhe 1 barazisé sé arméve, pasi Gjykata e Larté e shqyrtoi ¢éshtjen né mungesé té paléve, pa i njoftuar
pér datén dhe orén e gjykimit.

11. Bazuar né parimin jura novit curia, Gjykata ka theksuar se ajo mund té vlerésojé veté nése
pretendimet e ngritura né kérkesé bien né fushén e veprimit té njé dispozite té caktuar, qé nuk éshté
parashtruar para saj dhe se ajo nuk e konsideron veten té detyruar nga cilésimi qé u éshté béré
fakteve té ¢éshtjes nga kérkuesi (shib vendimin nr. 29, daté 30.5.2017, té Gyykatés Kushtetuese). Né kété
kuptim, Gjykata vleréson se pavarésisht nga ményra e formulimit té pretendimeve té kérkueses, ato
duhet t€ trajtohen né kéndvéshtrimin e respektimit té sé drejtés sé aksesit né gjykaté.

12. Né jurisprudencén e saj, Gjykata éshté shprehur se e drejta pér t'iu drejtuar gjykatés éshté njé
nga elementet mé t€ réndésishme té procesit té rregullt ligjor, né kuptim té nenit 42 té Kushtetutés
dhe nenit 6 t¢ Konventés Europiane té té Drejtave té Njeriut (KEDN]J). Kjo e drejté e individit nuk
pérfshin vetém té drejtén pér t€ filluar njé proces, por edhe t€ drejtén pér té pasur, nga ana e
gjykatés, njé zgjidhje pérfundimtare pér mosmarréveshjen objekt gjykimi, pasi aksesi né gjykaté
duhet té jeté substantiv dhe jo thjesht formal. Administrimi 1 miré i drejtésisé fillon me garanciné qé
njé individ té€ keté akses né gjykaté pér t’i siguruar atij t€ gjitha aspektet e njé forme gjyqésore té
shqyrtimit té ¢éshtjes. Mohimi 1 sé drejtés pér t'iu drejtuar gjykatés dhe pér té marré njé pérgjigje
pérfundimtare prej saj pér pretendimet e ngritura, pérbén cenim té sé drejtés themelore pér njé
proces té rregullt ligjor (shib vendimet nr. 25, daté 10.5.2016; nr. 28, daté 15.3.2016, #& Gjykatés
Kushtetuese).

13. Gijithashtu, Gjykata ka vlerésuar se neni 42 i Kushtetutés sanksionon né vetvete jo vetém té
drejtén e individit pér tiu drejtuar gjykatés, por edhe detyrimin e shtetit ¢ t'ia garantojé atij kété
akses. Gjykata ka konsideruar se sipas kétij neni detyrimi pér t€ garantuar té drejtén efektive té
aksesit né gjykaté nuk nénkupton thjesht mungesén e njé ndérhyrjeje, por mund té kérkojé edhe
ndérmarrjen e veprimeve pozitive nga ana e shtetit. Né rast se mohohet njé e drejté e tillé, procesi
konsiderohet jo i rregullt, sepse aksesi né gjykaté éshté para sé gjithash njé kusht kryesor pér té
realizuar mbrojtjen e té drejtave té tjera. Shteti i sé drejtés nuk mund té konceptohet pa u njohur
individéve té drejtén dhe mundésiné pér t'iu drejtuar gjykatés (shib vendimet nr. 25, daté 10.5.2016; nr.
67, daté 17.11.2015, t¢ Gjykatés Kushtetuese).

14. Nga sa mé lart, Gjykata vleréson se né aspektin kushtetues dhe né kéndvéshtrimin e mjetit
efektiv, e drejta e aksesit hyn né té drejtat themelore té individit, té cilat né ¢do rast duhet té
garantohen nga gjykatat. Cdo mosmarréveshje apo kundérshti ndérmjet organeve shtetérore dhe
individit duhet té keté si destinacion pérfundimtar gjykatat, té cilat duhet tu japin pérgjigje
pretendimeve té tyre. Né kété kuptim, gjykatat e juridiksionit té zakonshém brenda hapésirés sé
juridiksionit té€ tyre dhe né respekt té parimit té gjykatés sé caktuar me ligj, si dhe t€ parimit t&
kushtetutshméris€, gjaté shqyrtimit t&€ mosmarréveshjeve jané t€ detyruara té zbatojné t€ drejtat dhe
standardet kushtetuese (shih vendimin nr. 25, daté 10.5.2016, t¢ Gyykatés Kushtetuese).

15. Né rastin né shqyrtim, nga vendimet bashkélidhur kérkesés, Gjykata konstaton se Gjykata e
Administrative e Apelit e ka shqyrtuar ¢éshtjen né dhomén e késhillimit duke vendosur 1énien né
fugi t€ vendimit nr. 200, daté 2.4.2014, t&é Gjykatés Administrative té Shkallés sé Paré Shkodér. Pas
dhénies sé vendimit nga Gjykata Administrative e Apelit, kérkuesja ka ushtruar rekurs né Gjykatén e
Larté. Nga pérmbajtja e vendimit t€ Gjykatés sé Larté, Gjykata véren se né arsyetimin e tij Kolegji
Administrativ shprehet: “undér vendimit nr. 3880, daté 22.10.2014, t& Gyykatés Administrative t¢ Apelit
Tirané ka ushtruar rekurs pala e paditur, shkolla e mesme “Ndre Mjeda”, Bushat”. Gijithashtu, edhe né
dispozitivin e vendimit, Kolegji Administrativ shprehet pér “mospanimin e rekursit t¢ paraqitur nga pala e
paditur shkolla e mesme “Ndre Mjeda”, Bushat”. Gjykata véren se né asnjé pjesé té vendimit té Kolegjit
Administrativ nuk pérmendet fakti i ushtrimit té rekursit nga kérkuesja. Pér sa mé sipér, duke u



bazuar né pérmbajtjen e vendimit té Kolegjit Administrativ, Gjykata konstaton se pretendimet e
kérkueses té paraqitura né rekurs nuk jané marré né shqyrtim nga Gjykata e Larté.

16. Bazuar né kéto konstatime, Gjykata vleréson se vendimi i kundérshtuar 1 Kolegjit
Administrativ té Gjykatés sé¢ Larté, duke mos shqyrtuar rekursin e kérkueses né themel dhe né térési,
ka ndikuar né cenimin e sé drejtés sé¢ aksesit substancial té saj. Né kété kéndvéshtrim, Gjykata né
jurisprudencén e saj ka pércaktuar disa standarde kushtetuese, té cilat jané té lidhura nga piképamja
organike dhe funksionale me njéra-tjetrén né ményré té tillé qé cenimi i njérit standard ndikon né
ményré t€ pashmangshme né cenimin e té tjerave. Konkretisht, e drejta pér té pasur akses né gjykaté
1 garanton individit té drejtén pér t'iu drejtuar gjykatés dhe pér t€ marré njé pérgjigje pérfundimtare
prej saj, té arsyetuar, pér pretendimet e ngritura (shib vendimin nr. 62, daté 23.9.2015, té Gyykatés
Kushtetuese).

17. Pér sa mé sipér, Gjykata vleréson se pretendimet e kérkueses pér cenimin e sé drejtés sé
aksesit, né kuptim té nenit 42 té Kushtetutés, jané té bazuara.

C. Pér shqyrtimin e ¢éshtjes brenda njé afati té arsyeshém

18. Kérkuesja pretendon se gjykimi né Kolegjin Administrativ té Gjykatés sé Larté nuk éshté
kryer brenda afatit t€ pércaktuar nga neni 60/2 i ligjit nt. 49/2012, i cili parashikon se Gjykata e
Larté e shqyrton ¢éshtjen brenda 90 ditéve nga data e ardhjes sé rekursit prej gjykatés ku ai éshté
depozituar.

19. Gjykata né jurisprudencén e saj ka theksuar se né bazé t€ neneve 131/1/f dhe 134/1/i té
Kushtetutés individi legjitimohet pér té véné né lévizje Gjykatén Kushtetuese, duke pretenduar
cenimin e sé drejtés pér t'u gjykuar brenda njé afati té arsyeshém gjaté zhvillimit t€ procesit té
gjykimit nga gjykata e zakonshme, pér shkak se legjislacioni nuk parashikon mjete té tjera juridike
efektive pér mbrojtjen e késaj té drejte kushtetuese (shih vendimin nr. 14, daté 10.3.2016, t& Gjykatés
Kushtetuese).

20. Gjithashtu, Gjykata, lidhur me kérkesat pér konstatimin e cenimit t€ s€ drejtés kushtetuese pér
njé proces té rregullt ligjor si pasojé e moszhvillimit t€ gjykimit té ¢éshtjes brenda njé afati té
arsyeshém, ka theksuar se arsyeja e zgjatjes sé procesit duhet té vlerésohet mbi bazén e kritereve té
pércaktuara né jurisprudencén e GJEDN]J-sé, sipas sé cilés arsyeja e kohézgjatjes sé procesit gjyqésor
duhet té vlerésohet nén dritén e rrethanave té veganta té ¢éshtjes, duke pasur parasysh sidomos
kompleksitetin e ¢éshtjes, sjelljen e kérkuesit, sjelljen e autoriteteve, si dhe rrezikun qé passjell pér
kérkuesin kjo tejzgjatje e afateve t& gjykimit (shib vendimin nr. 45, daté 19.7.2016, té Gyykatés Kushtetuese).
Pér rrjedhojé, pér té arritur né pérfundimin nése né rastin konkret jemi pérpara cenimit té sé drejtés
pér njé proces té€ rregullt ligjor, Gjykata vleréson se duhet t€ merret né analizé secili prej elementeve
té sipércituara.

t. Perindba gé dubet marré né konsideraté

21. Lidhur me periudhén e kobés gé dubet marré né konsideraté, nga materialet e administruara né
dosjen gjyqgésore, Gjykata konstaton se ¢éshtja né shqyrtim éshté regjistruar né Gjykatén e Larté né
datén 11.5.2015 dhe gjykimi éshté béré né datén 24.3.2010, pra rreth 10 muaj pas regjistrimit,
ndonése neni 60/2 1 ligjit nr. 49/2012 parashikon afatin prej 90 ditésh pér shqyrtimin e ¢éshtjes nga
kjo Gjykaté.

#. Komplekesiteti i céshtjes

22. Gjykata ka theksuar se pér vlerésimin e kompleksitetit té procedimeve duhet t€ kené réndési té
gjitha aspektet e ¢éshtjes, pérfshiré objektin e ¢éshtjes, faktet e kundérshtuara dhe volumin e provave
shkresore. Kompleksiteti 1 ¢éshtjes, né balancé me parimin e sigurimit t€ administrimit t€ pérshtatshém té
drejtésisé, mund té justifikojé kohézgjatje kohore té konsiderueshme (shib vendimein nr. 45, daté 19.7.2016, té
Gyykatés Kushtetuese).

23. Né rastin né shqyrtim, Gjykata véren se mosmarréveshja objekt gjykimi éshté e natyrés
administrative, gjykimi i s€ cilés parashikohet dhe rregullohet nga ligji nr. 49/2012. Objekd i saj lidhet me



vlerésimin e démshpérblimit pér shkak té zgjidhjes sé kontratés sé punés ndérmijet paléve ndérgjyqése.
Nga shqyrtimi i dokumenteve té paraqitura, Gjykata konstaton se ¢éshtja konkrete nuk paraget rrethana
t€ vecanta apo komplekse qé mund t€ justifikojné njé vonesé né shqyrtimin e saj, ndaj vlerésimi i sjelljes
s€ autoriteteve publike dhe i kérkueses éshté me réndési né kété kontekst.

zt. Interesi dhe sjellja e kérkueses

24. Vlerésimi 1 sjelljes dhe interesit t€ kérkuesit éshté njé element tjetér pércaktues 1 kohézgjatjes sé
arsyeshme té€ procedimeve. Nga aktet bashkélidhur kérkesés, Gjykata véren se kérkuesja ka vepruar né
pérputhje me t€ drejtat procedurale, duke shfaqur interes té vazhdueshém pér gjykimin e ¢éshtjes brenda
njé afati sa mé t€ pérshtatshém pér té€ dhe nuk rezulton té jeté béré shkak apo té keté shkaktuar vonesa né
kété drejtim.

w. Sjellja e antoriteteve

25. Gjykata ka theksuar se neni 42 1 Kushtetutés, si dhe neni 6 i KEDN]J-sé vendosin detyrimin pér
organizimin e sistemit ligjor t€ vendit né ményré té tillé qé gjykatat té€ plotésojné kérkesat e standardeve
pér njé proces té rregull ligjor, pérfshiré kétu edhe até té gjykimit brenda afatit té arsyeshém. Né kété
drejtim, gjykatat kané pér detyré té sigurojné qé té€ gjitha subjektet g€ marrin pjesé né proces té sillen né
ményré qé t€ evitojné ¢do vonesé t€ panevojshme. Kjo detyré e gjykatave gjen rregullimin e saj edhe né
dispozitat procedurale civile, e konkretisht né nenin 4 t€¢ KPC-sé, sipas t€ cilit: “Gpykata kujdeset pér
Lhvillinin e rregullt # procesit gjygésor. Pér kété géllin, né baze té kompetencave qé i jep &y Kod, vendos pér afatet dhe
urdbéron marrjen e masave 1¢ nevojshme”, dhe né nenin 171/a t€¢ KPC-sé, sipas t€ cilit: “Gpykata ushtron té githa
12 drejtat e pércaktnara né kété Kod, qé jané t nevojshme pér hvillinin sa mié 1 miré ¢ procesit gygésor. Gyykata cakton
seancat dhe afatet brenda 1é cilave palét dhe personat e tieré 12 thirrur prej saj dubet 1 kryeiné aktet procedurale dbe veprimet
e tjera 1é kérkuara prej saj”’ (shib vendimin nr. 45, daté 19.7.20106, 1& Gjykatés Kushtetuese).

26. Lidhur me gjykimin e mosmarréveshjeve administrative, Gjykata ka konstatuar se neni 3 1 ligjit
nr. 49/2012 ndér parimet e gjykimit administrativ ka pércaktuar garantimin e njé procesi t€ rregullt
gjygésor brenda afateve té shpejta dhe té arsyeshme. Ky ka qené edhe géllimi i ligjvénésit né krijimin
e kétyre gjykatave. Késhtu, né relacionin qé ka shogéruar ligjin nr. 49/2012 thuhet se ligji synon
thjeshtimin e procedurave me objekt zgjidhjen e mosmarréveshjeve administrative dhe se né kété
drejtim qéllimi i krijimit t€ Gjykatés Administrative éshté mbrojtja efektive e té drejtave subjektive
dhe interesave té ligjshém té personave népérmjet njé procesi té rregullt gjygésor dhe brenda afateve
té shpejta e t€ arsyeshme. Gjykata, gjithashtu, ka vérejtur se né relacionin e ligjit t€ lartpérmendur
lexohet se afatet konkrete té pércaktuara né ligj pér gjykimin e ¢éshtjeve duhet té zbatohen nga
gjykatat administrative. Pér mé tepér, ligjii nr. 49/2012 ka parashikuar afate t€ mirépércaktuara pér
gjykimin né shkallé t€ paré (neni 25 pér veprimet pérgatitore, neni 27 pér caktimin e seancés
gjyqésore), pér gjykimin né apel (neni 48/2 pér shqyrtimin e ¢éshtjes nga Gjykata e Apelit), si dhe
pér gjykimin né Gjykatén e Larté (neni 60/2 né shqyrtim) (shzh vendimin nr. 59, daté 16.9.2016, #
Gjykatés Kushtetuese).

27. Nga sa mé lart, Gjykata ka ¢muar se pérderisa ligjvénési ka pércaktuar kéto afate kohore (90
dité né rastin né fjal€), do té thoté se ai i ka konsideruar ato si afate té arsyeshme pér t'u zbatuar nga
gjykatat administrative. Né kété drejtim, respektimi rigoroz 1 ligjit pérbén detyrim pér Gjykatén e
Larté, pér shkak té pozicionit dhe rolit té€ saj si gjykaté ligji, pér sa kohé ajo ka pér detyré té
kontrollojé ményrén e zbatimit té ligjit material dhe procedural nga ana e gjykatave mé té uléta (shih
vendimin nr. 69, daté 17.11.2015, t¢ Gjykatés Kushtetuese).

28. Po né kété kéndvéshtrim, Gjykata ka vlerésuar se justifikimi né ¢éshtje t€ ngjashme se shkak i
vonesés né shqyrtimin e ¢éshtjes éshté numri 1 larté i ¢éshtjeve né ngarkim té kétyre gjykatave, nuk
éshté i bazuar. Ngarkesa e gjykatave nuk éshté argument kushtetues qé mund té justifikojé
mosgjykimin e tyre brenda afateve té pércaktuara nga ligjvénési. Né té€ kundért, éshté detyré e kétij té
fundit té marré masat dhe t€ gjejé mjetet e duhura pér ndryshimin e gjendjes faktike (vonesés né
shqyrtimin e ¢éshtjeve né Gjykatén e Lart€), me géllim qé ligjet t€ zbatohen dhe gjykatat e té gjitha



niveleve té€ funksionojné normalisht (shzh vendimin nr. 69, daté 17.11.2015, t& Gjykatés Kushtetuese).

29. Pér kéto arsye, Gjykata vleréson se pretendimi i kérkueses pér cenimin e sé drejtés pér njé
proces té rregullt ligjor si rezultat 1 mosgjykimit t€ ¢éshtjes né Gjykatén e Larté brenda afatit té
arsyeshém, t€ parashikuar nga neni 60/2 i ligjit nr. 49/2012, éshté i drejté dhe duhet pranuar.

PER KETO ARSYE,

Gjykata Kushtetuese e Republikés sé Shqipérisé, né mbéshtetje t€ neneve 131/1/f dhe 134/1/i t&
Kushtetutés, si dhe té neneve 72 e vijues té ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, té ndryshuar, njézéri,

VENDOSI:

- Pranimin pjesérisht té kérkesés.

- Shfuqizimin e vendimit nr. 00-2016-710, daté 24.3.2016, té€ Kolegjit Administrativ té¢ Gjykatés sé
Larte.

- Konstatimin e cenimit té sé€ drejtés pér njé proces té rregullt ligjor pér shkak té mosshqyrtimit té
¢éshtjes né Gjykatén e Larté brenda njé afati t€ arsyeshém.

- Dérgimin e ¢éshtjes pér rishqyrtim né Gjykatén e Larté.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja (kryetar), Vladimir Kristo, Vitore Tusha, Gani Dizdari, Fatos
Lulo, Besnik Imeraj, Fatmir Hoxha

